
Annotatsiya. Maqolada O‘zbekiston iqtisodiyotida kichik biznes subyektlari innovatsion faolligini oshirish shart sharoitlari 
va mavjud imkoniyatlari tahlil qilingan. Kichik biznes subyektlarining innovatsion faolligini ta’minlashning mavjud 
mexanizmlari samaradorligi baholangan. Kichik biznes subyektlarini innovatsion faolligini oshirish jarayoni bilan bog‘liq 
muammolar aniqlangan. Kichik biznes subyektlarini innovatsion faolligini oshirish jarayoni bilan bog‘liq muammolarni 
bartaraf etish hamda bu boradagi mavjud imkoniyatlardan samarali foydalanishga yo‘naltirilgan ilmiy taklif va amaliy 
tavsiyalar shakllantirilgan.

Kalit soʻzlar: biznes muhiti, innovatsion tadbirkorlik, innovatsion faollik, innovatsion salohiyat, innovatsion siyosat, 
innovatsion tizim, eksport salohiyati.
Abstract. The article analyzes the conditions and existing opportunities for increasing the innovative activity of small 
business entities in the economy of Uzbekistan. The effectiveness of the current mechanisms for ensuring the innovative 
activity of small business entities is assessed. The problems associated with the process of enhancing the innovative 
activity of small business entities are identified. Scientific proposals and practical recommendations are formulated, aimed 
at addressing the identified problems and effectively utilizing the existing opportunities in this area.

Key words: business environment, innovative entrepreneurship, innovation activity, innovation potential, innovation policy, 
innovation system, export potential.
Аннотация. В статье проанализированы условия и существующие возможности повышения инновационной 
активности субъектов малого бизнеса в экономике Узбекистана. Оценена эффективность действующих 
механизмов обеспечения инновационной активности субъектов малого бизнеса. Определены проблемы, 
связанные с процессом повышения инновационной активности субъектов малого бизнеса. Сформулированы 
научные предложения и практические рекомендации, направленные на устранение выявленных проблем и 
эффективное использование существующих возможностей в этой сфере.

Ключевые слова: бизнес-среда, инновационное предпринимательство, инновационная активность, инновационный 
потенциал, инновационная политика, инновационная система, экспортный потенциал. 

K I R I S H
Bugungi kunda mamlakatimiz iqtisodiyotida kichik biznes va xususiy tadbirkorlikning o‘rni nafaqat ishlab 

chiqarish, balki xizmat ko‘rsatishni samarali tashkil etish, aholi bandligini taʼminlash bilan bir qatorda ishlab 
chiqarish munosabatlarini innovatsion rivojlantirishga qo‘shayotgan hissasi bilan ham muhim ahamiyat kasb 
etadi. Kichik biznes va xususiy tadbirkorlikning ishlab chiqarish munosabatlarini innovatsion rivojlantirishga 
taʼsiri innovatsion mahsulotlarni ishlab chiqarishni bozor ko‘lamini kengaytirish hamda sifat ko‘rsatkichlarini 
bosqichma bosqich oshirib borish hisobiga raqobatdoshligini taʼminlash jarayonida namoyon bo‘ladi. O‘z 
navbatida sohaning yuqori darajada mablag‘ talab etmasligi innovatsiyalarga sarflanadigan mablag‘ni quyi va 

yuqori chegarasini belgilash, joriy etilayotgan innovatsiyalarni bozor imkoniyatlarini kengaytirish hisobiga biznes 
muhitini takomillashtirishga imkon yaratishini bu boradagi natijadorlikning asosi sifatida eʼtirof etish mumkin.

Mamlakatimiz iqtisodiyotida kichik va o‘rta biznesning xalqaro bozorlarga chiqish imkoniyatlarini 
kengaytirish, mikro darajada moliyalashtirishni rivojlantirish bilan bir qatorda innovatsiyalar va startaplarni 
qo‘llab-quvvatlash hamda yirik biznes bilan kooperatsiyani rivojlantirishning yangi instrumentlarini amaliyotga 
joriy etishni talab etadi[1]. Mazkur mexanizmlarning taʼsiri va ularning faoliyat samarasi hududlar bo‘yicha bir 
xil samaradorlikka ega bo‘lmaganligi bois, ularni amaliyotda qo‘llash jarayoni tizimli tashkil etishga nisbatan 
zarurat ortadi. Shu bois, kichik biznes subyektlari innovatsion faolligini oshirish jarayonida mavjud muammo va 
istiqbolli imkoniyatlarni ilmiy asosda o‘rganish dolzarb ahamiyat kasb etadi. 

M A V Z U G A  O I D  A D A B I Y O T L A R  S H A R H I
Kichik biznes subyektlari innovatsion faolligini oshirish jarayonini ilmiy-uslubiy asosda tashkil etish 

mexanizmiga doir keng ko‘lamli tadqiqotlar xorij iqtisodchi olimlaridan A.Perry, E.Rahim, B.Davis ilmiy 
izlanishlarida alohida o‘rin egallaydi. Tadqiqotchilar tadbirkorlar va kichik biznes yegalarini biznes yuritish 
yo‘nalishlarini o‘rganish jarayonida yuqori natijadorlikni taʼminlovchi baʼzi asosiy omillarni tizimlashtirishga 
harakat qiladilar. Kichik biznes startaplari tadbirkorlik faoliyati barqarorligining asosiy omili sifatida eʼtirof etiladi[2]. 
Sh.Amitabh tadqiqotlarida tadbirkorlik subyektlarida innovatsiya madaniyatini rivojlantirish va tashabbuskorlikni 
rag‘batlantirish yo‘nalishlariga eʼtibor qaratilingan bo‘lib, innovatsiya biznes muvaffaqiyatidagi noaniq iqtisodiy 
sharoitlarni chetlab o‘tishning asosi sifatida qayd etiladi[3]. N.G.Duplenko ilmiy izlanishlarida innovatsion 
infratuzilmani moliyaviy va texnologik jihatdan qo‘llab-quvvatlash orqali kichik biznesning innovatsion faoliyatini 
rag‘batlantirish taklif etiladi[4]. V.L.Vasilenok, J.S.Safronova, D.S.Brazevich tadqiqotlarida davlat tmonidan 
kichik biznesni qo‘llab-quvvatlashga yo‘naltirilgan chora-tadbirlarning samarali amal qilmasligi ishlab chiqarishni 
tashkil etish jarayonida innovatsion texnologiyalardan foydalanish samaradorligini pasib borishiga va mamlakat 
iqtisodiyotining innovatsion rivojlanish yo‘liga o‘tish imkoniyatlarini cheklanishiga sabab bo‘lishi taʼkidlanadi[5].

Mamlakatimiz iqtisodchi olimlaridan O.Azamatov tomonidan olib borilgan tadqiqotlarda, kichik biznes 
korxonalarining innovatsion faolligi va raqobatbardoshligi o‘rtasidagi bog‘liqlik ilmiy jihatdan asoslanadi. 
Shuningdek, kichik biznes korxonalarini bozor sharoitiga moslashuvchan tizimini takomillashtirishga 
yo‘naltirilgan innovatsion rivojlanish strategiyasini shakllantirish lozimligi e’tirof etiladi[6]. B.T.Salimov, 
B.B.Salimovlar tomonidan amalga oshirilgan tadqiqotlarda mamlakatimizda kichik biznes faoliyatini innovatsion 
ishlab chiqarish munosabatlarini tashkil etish tizim i va uning faoliyat samaradorligi tegishli ko‘rsatkichlar 
orqali tahlil qilinib, prognoz ko‘rsatkichlarini  yuqori natijadorligini taʼminlashga xizmat qiladigan ilmiy taklif va 
tavsiyalar ishlab chiqilgan[7]. Sh.Muxitdinov tadqiqotlarida kichik biznes korxonalarini innovatsion rivojlanish 
strategiyasini tashkil etish tizim  va uning faoliyat samaradorligini taʼminlash mexanizmlari tadqiq etiladi[8]. 
M.Sh.Maksumova tomonidan olib borilgan tadqiqot natijalari kichik  biznes va tadbirkorlikda innovatsion 
faoliyatni amalga oshirishda bozor infratuzilmasini rivojlantirish muhim ahamiyatga ega ekanligini ko‘rsatadi. 
Tadqiqot jarayonida innovatsion mahsulot ishlab chiqarishni tashkil etishning infratuzilmaviy jihatlari va uni 
hududiy darajada joylashtirish tizimi borasida tegishli xulosalar ishlab chiqilgan [9]. B.O.Tursunov tomonidan 
olib borilgan tadqiqot jarayonlarida milliy iqtisodiyot raqobatbardoshligini oshirishda kichik biznes faoliyatini 
innvatsion ishlab chiqarish tizimiga muvofiqlashtirish algoritmi asoslab berilgan[10]. G.Bobayeva tadqiqotlarida 
kichik biznes faoliyatida innovatsiyalarni joriy etishning o‘rni va uning faoliyat samaradorligi asoslangan. Bu 
borada tegishli natijadorlikni baholashga asoslangan metodologik yondashuv taklif etiladi[11].

Yuqoridagi ilmiy tadqiqotlarda kichik biznesning innovatsion faolligini oshirish tizimi va uning tashkiliy 
asosini muvofiqlashtirish jarayonlariga nisbatan ilmiy-uslubiy yondashuvlar komleks ahamiyat kasb etsada, 
tegishli jarayonlarni muvofiqlashtirish imkoniyatlari o‘rtasidagi sabab-oqibatli aloqadorlik muammoning ayrim 
tadrijiy xususiyatlarini o‘zida qamrab olinganligi bilan muhim ahamiyatga ega hisoblanadi. 

T A D Q I Q O T  M E T O D O L O G I YA S I
Maqolada ilmiy bilishning mantiqiy abstraksiya, induksiya va deduksiya, tizimli hamda statistik tahlil 

usullaridan keng qamrovli tartibda foydalanilgan. 

T A H L I L  V A  N A T I J A L A R 
Mamlakatimizda kichik biznes subyektlari innovatsion faolligini oshirish va uning tashkiliy asosini 

muvofiqlashtirish jarayonida amalga oshirilayotgan keng ko‘lamli islohotlar natijasida sohada bandlikning 
tuzilmaviy tarkibi o‘zgarib, yalpi ichki mahsulotni shakllantirish jarayonlari bilan bog‘liq bo‘lgan qator sifat 
o‘zgarishlari taʼminlandi. Natijaviy ko‘rsatkichlar kichik biznesning subyektlarining hududiy iqtisodiy o‘sishini 
taʼminlashning barqaror surʼatlarida o‘z ifodasini topadi (1-jadval).   

1-jadval. 2020-2024-yillarda O‘zbekiston Respublikasida kichik biznes subyektlarining yalpi hududiy mahsulotdagi 
ulushi (foizda)[12]

Klassifikator 2020 2021 2022 2023 2024
O‘zbekiston Respublikasi 56,7 56,3 54,3 53,8 53,5
Qoraqalpog‘iston Respublikasi 62,4 61,6 61,7 64,2 66
Andijon viloyati 73 74,6 69,8 68,6 70,1
Buxoro viloyati 77 77,4 74,4 72,5 72,4
Jizzax viloyati 83,8 80,6 78,3 74,8 74,7
Qashqadaryo viloyati 74,1 71,7 69,9 69,8 70,6
Navoiy viloyati 25,3 27 26,8 27,6 23,5
Namangan viloyati 76,4 76,1 74,6 74 73,9
Samarqand viloyati 75,2 74,3 70,8 72 72,4
Surxondaryo viloyati 77,9 78 77,3 76,6 77,9
Sirdaryo viloyati 72,9 71,2 67,8 65 68,5
Toshkent viloyati 51,2 48,3 50,4 53,3 55,1
Farg‘ona  viloyati 73,4 72,2 71,6 71,8 74
Xorazm viloyati 77,7 75,9 72 72,4 72,8
Toshkent shahri 54,4 52 52,2 52,4 52,3

 
Jadval maʼlumotlariga asosan, O‘zbekiston Respublikasida kichik biznes subyektlarining yalpi ichki 

mahsulotdagi ulushi, 2020-yilda 56,7, 2021-yilda 56,3, 2022-yilda 54,3, 2023-yilda 53,8, 2024-yilda esa 53,6 
foizni tashkil etgan. Mazkur yillar oralig‘ida yalpi ichki mahsulotda kichik biznesning ulushi o‘rtacha rivojlanish 
ko‘rsatkichlarini saqlab qolgan. 

2020-2024-yillarda O‘zbekiston Respublikasida kichik biznes subyektlarining yalpi hududiy mahsulotdagi 
ulushini tahlil qilish jarayonini quyidagi 3 guruhga bo‘lib o‘rganish mumkin:

Birinchi guruh, kichik biznes subyektlarining yalpi mahsulotdagi ulushi past natijadorlikga ega bo‘lgan 
hududlar. Ushbu guruhga Navoiy va Toshkent viloyati, hamda Toshkent shahri kiradi. Mazkur hududlarda eng 
past natijadorlik 2024-yilda Navoiy viloyatida kuzatilingan bo‘lib, ushbu davrda kichik biznesning yalpi hududiy 
mahsulotdagi ulushi 23,5 foizni tashkil etgan. Quyi yuqori ko‘rsatkich, Toshkent viloyatida kuzatilingan bo‘lib, 
2024-yilda bu ko‘rsatkich 55,1 foizni tashkil etgan. 

Ikkinchi guruh, kichik biznes subyektlarining yalpi mahsulotdagi ulushi o‘rta ko‘rsatkichga ega bo‘lgan 
hududlar. Mazkur guruhga, Qoraqalpog‘iston Respublikasi, Andijon, Qashqadaryo, Samarqand, Sirdaryo, 
Farg‘ona  hamda Xorazm viloyatlari kiradi. Ushbu ko‘rsatkich bo‘yicha o‘rta quyi natijadorlik 2020-yilda 61,6 foiz 
bilan Qoraqalpog‘iston Respublikasi hududida kuzatilingan.  O‘rta yuqori natija 2020-yilda Xorazm viloyatida 
77,7 foiz ko‘rsatkich bilan qayd etilgan.

Uchinchi guruh, kichik biznes subyektlarining yalpi mahsulotdagi ulushi yuqori  ko‘rsatkichga ega bo‘lgan 
hududlar. Mazkur guruhga Buxoro, Jizzax, Namangan, Surxondaryo viloyatlari kiradi. Ushbu hududlarda quyi 
yuqori natija 2024-yilda Buxoro viloyatida 72,4 foizni qayd etgan. Eng yuqori natija esa, 2020-yilda 83,8 foiz 
bilan Jizzax viloyatida o‘z ifodasini topadi. 

Yuqoridagi guruhlash natijalariga asosan, quyidagi xulosalarga kelish mumkin:
-	 kichik biznesning ulushi yuqori bo‘lgan hududlarda davlat mulkchilik shakli ustivor ahamiyat kasb 

etadi. Mazkur hududlarda, iqtisodiyotning strategik yo‘nalishlarini rivojlantirishga doir islohotlar ko‘lamining 
keng ko‘lamli ahamiyatga ega ekanligi, davlatning makroiqtisodiy siyosatini hududiy rivojlanish tizimiga 
muvofiqlashtirish jarayonlariga yo‘naltirilayotganligini ko‘rsatadi;

-	 kichik biznes ulushi past bo‘lgan hududlarda yirik ishlab chiqarish obyektlarining faoliyat yuritishi 
hamda ularni xususiylashtirish jarayonlarining sekin yo‘lga qo‘yilayotganligi taʼsirida kichik biznes faoliyatini 
bozor ko‘lamini past natijadorligi;

-	 ushbu hududlarda kichik biznes subyektlarining o‘sish dinamikasini nisbiy ko‘rsatkichlarini past 
surʼatlarda saqlanib qolishi taʼsirida bandlikning tuzilmaviy tarkibi va daromadlar darajasi kesimidagi turg‘un 
natijadorligini kuzatilinishi;

-	 hududlar kesimida kichik biznes faoliyatini rivojlantirishga yo‘naltirilgan investitsiyalarning noproporsional 
taqsimoti taʼsirida innovatsion rivojlanish jarayonlariga xizmat qiladigan omillarni maqsadli kombinatsiyasini 
taʼminlash imkoniyatlarini cheklanishi;

-	 hududlar kesimida iqtisodiy hamda innovatsion faollikni taʼminlash ko‘rsatkichlarini integral asosga ega 
emasligi va boshqalar.   

2020-2024-yillarda O‘zbekiston Respublikasida kichik biznes subyektlarining yalpi hududiy mahsulotdagi 
ulushini tahlili bilan bog‘liq natijalarning tegishli asosi mazkur yillar oralig‘ida kichik biznes subyektlari tomonidan 
texnologik, marketing va tashkiliy innovatsiyalarga qilingan xarajatlar doirasidagi tegishli tahliliy maʼlumotlar 
bilan o‘zaro uyg‘unlik kasb etadi. 

2020-2024-yillarda O‘zbekiston Respublikasida kichik biznes subyektlari tomonidan texnologik, marketing 
va tashkiliy innovatsiyalarga qilingan xarajatlar hajmi ortib borsada, bu borada o‘sish ko‘rsatkichlari trend 
bog‘liq kasb etmaydi. Mazkur yillar oralig‘ida O‘zbekiston Respublikasida kichik biznes subyektlari tomonidan 
texnologik, marketing va tashkiliy innovatsiyalarga qilingan jami xarajatlar 7 328 mlrd.so‘mni tashkil etgan. 

2020-yil natijalariga asosan, Sirdaryo viloyatida kichik biznes subyektlari tomonidan texnologik, marketing 
va tashkiliy innovatsiyalarga qilingan xarajatlar 298,3 mlrd.so‘mni, Toshkent viloyatida 173,6 mlrd.so‘mni, 
Toshkent shahrida 169 mlrd.so‘mni, Namangan viloyatida esa 128,7 mlrd.so‘mni tashkil etadi. Ushbu davrda 
mazkur hududlar jami kichik biznes subyektlari tomonidan texnologik, marketing va tashkiliy innovatsiyalarga 
qilingan respublika darajasidagi xarajatlarni 66,5 fоziga to‘g‘ri keladi (2-jadval).   

2-jadval. 2020-2024-yillarda O‘zbekiston Respublikasida kichik biznes subyektlari tomonidan texnologik, 
marketing va tashkiliy innovatsiyalarga qilingan xarajatlar (mlrd.so‘mda) [12]

Klassifikator 2020 2021 2022 2023 2024
O‘zbekiston Respublikasi 1 156,8 1 939,9 1 041,6 1 249,8 1 939,9
Qoraqalpog‘iston Respublikasi 7,4 4,1 29,7 34,1 4,1
Andijon viloyati 15,9 85,5 9,8 11,2 85,5
Buxoro viloyati 35,5 44,6 57,6 54,3 44,6
Jizzax viloyati 15,6 106,4 26,6 19,6 106,4
Qashqadaryo viloyati 4,3 11,2 9,9 11,9 11,2
Navoiy viloyati 58,5 54,3 140,2 122,4 54,3
Namangan viloyati 128,7 255,2 25,8 27,2 255,2
Samarqand viloyati 90,6 230,3 68,5 74,6 230,3
Surxondaryo viloyati 105,4 28,1 109,2 111,8 28,1
Sirdaryo viloyati 298,3 166,6 56,3 146,2 166,6
Toshkent viloyati 173,6 246 95,9 115,7 246
Farg‘ona  viloyati 53 202,1 61,6 66,5 202,1
Xorazm viloyati 1 85 3,1 7,1 85
Toshkent shahri 169 420,5 347,4 447,2 420,5

2021-yilda respublika darajasida kichik biznes subyektlari tomonidan texnologik, marketing va tashkiliy 
innovatsiyalarga qilingan jami xarajatlar 2020-yilga nisbatan qariy 68 foizga ortib, umumiy qiymati 1 939,9 mlrd. 
so‘mni tashkil etgan.  Kichik biznes subyektlari tomonidan texnologik, marketing va tashkiliy innovatsiyalarga 
Toshkent shahrida 420,5 mlrd.so‘mni,  Namangan viloyatida 255,2 mlrd.so‘mni, Toshkent viloyatida 246 mlrd.
so‘mni, Samarqand viloyatida 230,3 mlrd.so‘mni tashkil etgan bo‘lib, mazkur hududlar bu borada yetakchilik 
qilgan. Ushbu davrda mazkur hududlarga respublika darajasidagi kichik biznes subyektlarini texnologik, 
marketing va tashkiliy innovatsiyalarga qilingan jami xarajatlarini 68,4 fozi to‘g‘ri keladi. 

2022-yilda kichik biznes subyektlari tomonidan texnologik, marketing va tashkiliy innovatsiyalarga qilingan 
xarajatlarning umumiy hajmi 1 041,6 mlrd.so‘mni tashkil etgan. 2021-yilga nisbatan bu borada sarf etilgan 
mablag‘larning umumiy hajmi qariyb 46,3 foizga qisqargan. Ushbu davrda Toshkent shahrida kichik biznes 
subyektlari tomonidan texnologik, marketing va tashkiliy innovatsiyalarga qilingan xarajatlar 347,4 mlrd.so‘mni, 
Navoiy viloyatida 140,2 mlrd.so‘mni, Surxondaryo viloyatida 109,2 mlrd.so‘mni, Toshkent viloyatida esa 95,9 
mlrd.so‘mга yetgan. Ushbu hududlar respublikadagi kichik biznes subyektlari tomonidan texnologik, marketing 
va tashkiliy innovatsiyalarga qilingan jami xarajatlarni 66,5 foizi to‘g‘ri keladi.

2023-yilda kichik biznes subyektlari tomonidan texnologik, marketing va tashkiliy innovatsiyalarga qilingan 
xarajatlar hajmi 2022-yilga nisbatan, qariyb 20 foizga ortib umumiy qiymati 1 249,8 mlrd.so‘mni tashkil etgan. 
O‘z navbatida kichik biznes subyektlari tomonidan texnologik, marketing va tashkiliy innovatsiyalarga qilingan 
xarajatlar hajmida Toshkent shahri  447,2 mlrd.so‘m, Sirdaryo viloyati 146,2 mlrd.so‘m, Navoiy viloyatida 122,4 
mlrd.so‘m, Toshkent viloyati 115,7 mlrd.so‘mni bilan yuqori natijadorlikni qayd etgan.  Ushbu hududlarga kichik 

biznes subyektlari tomonidan texnologik, marketing va tashkiliy innovatsiyalarga qilingan jami respublika 
darajasidagi xarajatlarning 66,5 foizi to‘g‘ri keladi.

2024-yilda O‘zbekiston Respublikasida kichik biznes subektlari tomonidan texnologik, marketing va 
tashkiliy innovatsiyalarga qilingan xarajatlar 1 939,9 mlrd. so‘mni tashkil etgan. Bu ko‘rsatkich, 2023-yilga 
nisbatan 55,2 foizga ortgan. Mazkur yo‘nalishda eng yuqori xarajatlar Toshkent shahrida 420,5 mlrd.so‘mni, 
Namangan viloyatida 255,2 mlrd.so‘mni, Toshkent viloyatida 246 mlrd.so‘mni, Samarqand viloyati esa 230,3 
mlrd.so‘mni tashkil etgan. Ushbu davrda mazkur hududlar hissasiga respublikadagi kichik biznes subyektlari 
tomonidan texnologik, marketing va tashkiliy innovatsiyalarga qilingan jami xarajatlarni 59,3 foizi to‘g‘ri keladi. 

Olib borilgan tadqiqot natijalari O‘zbekistonda kichik biznes subyektlarining innovatsion faolligini oshirish 
jarayonida quyidagi muammolar mavjudligini ko‘rsatadi:

-	 hududlarda kichik biznes subyektlari o‘rtasida innovatsion tashkiliy tizim va bozor ko‘lamining yetarli 
integral asosiga ega bo‘lgan innovatsion faoliyatni yo‘lga qo‘yilayotganligi innovatsion jarayonni tashkil etish 
tizimida barqaror o‘sish tendensiyasiga ega bo‘lmagan mablag‘lar sarf etilayotganligini ko‘rsatadi;

-	 innovatsion faoliyat doirasini bozor tizimini takomillashtirishga ajratilinayotgan moliyaviy mablag‘larning 
daromadlilik darajasini bank foiz stavkasidan past ko‘rsatkichga ega ekanligi bois kichik biznes korxonalarida 
muayyan foyda normasining saqlanib qolishi;

-	 kichik biznes korxonalarining innovatsion faolligini oshirishga xizmat qiladigan imtiyozlar tizimini 
o‘zlashtirish ko‘rsatkichlarini past samaradorlikga ega ekanligi;

-	 kichik biznes korxonalarida innovatsion faollikni kengaytirishga xizmat qiladigan moliyaviy mablag‘larning 
cheklanganligi;

-	 kichik biznes korxonalarida innovatsiyalarni joriy etish va boshqarish jarayonlari bo‘yicha risklarni 
boshqarish amaliyotining mavjud emasligi bois texnologik, marketing, tashkiliy innovatsiyalarga qilingan 
xarajatlarning bozor samaradorligini past ko‘rsatkichlarini saqlanib qolishi va boshqalar.    

X U L O S A  V A  T A K L I F L A R 
Tadqiqot natijalari va unga asoslangan xulosalar mamlakatimizda kichik biznes subyektlarining innovatsion 

faolligini oshirish jarayonida kompleks muammolar mavjudligini ko‘rsatadi.Fikrimizcha, mamlakatimizda kichik 
biznes subyektlarining innovatsion faolligini oshirish jarayonidagi mavjud muammolarni bartaraf etishda 
quyidagi chora tadbirlarni amalga oshirish jarayoniga eʼtibor berish maqsadga muvofiq:

-	 mamlakatimizda kichik biznes korxonalarida innovatsiyalarni joriy etish va innovatsion faollikni oshirishga 
xizmat qiladigan texnologik platformasini shakllantirish orqali hududiy darajada innovatsion texnologiyalar 
transformatsiyasini amalga oshirish jarayonlarini kengaytirish;

-	 kichik biznes korxonalarini innovatsion faolligini oshirish jarayonlariga yo‘naltirilgan mablag‘larning 
natijadorligini taʼminlash maqsadida bank kreditlaridan foydalanishning bonusli tizimini amaliyotga joriy etish;

-	 kichik biznesning innovatsion faolligini oshirish jarayonidagi yuqori darajaga ega bo‘lgan farqlanish 
ko‘rsatkichlarini qisqartirishga xizmat qiladigan imtiyozlar tizimini joriy etishning hududlar darajasidagi yo‘l 
xaritalarini shakllantirish;

-	 hududlar darajasida kichik biznes korxonalarining innovatsion faolligini oshirishning tegishli modellarini 
joriy etish va tashkiliy asosini muvofiqlashtirishni turli modellarini qo‘llash;

-	 kichik biznes korxonalarida innovatsion faoliyatni tashkil etish va samarali boshqaruv tizimini 
shakllantirishning kadrlar tayyorlash jarayoni bilan bog‘liq o‘quv amaliyotini kengaytirish;   

-	 kichik biznes subyektlarining innovatsion faolligini oshirishda hududlar o‘rtasidagi tafovvutni qisqartirish 
amaliyotiga ega bo‘lgan xorij tajribasini o‘rganish orqali kichik biznes subyektlarining innovatsion tizimini gibrid 
modellarini ishlab chiqish va boshqalar. 

